
				এই পাতাটির মুদ্রণ সংশোধন করা প্রয়োজন। 
বৌদ্ধদেবের সংসার ত্যাগ । ৩৯
Ե
কেমন মোহিনী শক্তি তোমার গো মায়া, জানি আমি কতক্ষণ সুখে থাকে কায় ; জানি বিদ্যুতের প্রায়, যৌবন সাচ্ছন্দ্য যায়, জানি আমি এ জীবন ক্ষণস্থায়ী ছায়া ; তথাপি অবোধ মন নাহি পারে কি কারণ, অনায়াসে ত্যজি যেতে প্রিয় পুত্র জায় ।
సె
নব বিকশিত পুষ্প সমান বদন, সুস্থ কলেবরে এবে শোভিছে নন্দন । কিন্তু কতক্ষণ রবে, এ ভাবে হুখের ভবে, কে জানে অগসিয়া রোগে ধরিবে কখন ? কোথা এ প্রফুল্ল ভাব, হবে তবে তিরোভাব, কুসুম-সুষমা কীটে করিবে হরণ ।
> o
এই যে মোহিনী মূৰ্ত্তি ধরিয়াছে প্রিয়। চপলায় লাজ দিয়া, যৌবনে পৌছিয়া ; এ সৌন্দর্য্য কত দিন, রবে না হইয়। ক্ষীণ ? হে শশাঙ্ক, কৃষ্ণপক্ষ আসিছে দোঁড়িয়া ! কুটিল কালের চর, বাৰ্দ্ধক্য বিকটাধর, অঙ্গের লাবণ্যমালা লইবে কাড়িয়া ।

